
CONVOCATORIA E BASES PARA A CONTRATACIÓN  CON CARÁCTER LABORAL TEMPORAL DE OPERARIOS DOS SERVIZOS MUNICIPAIS ENTRE PERSOAS QUE SE ATOPEN EN SITUACIÓN DE EXCLUSIÓN SOCIAL OU EN RISCO DE ESTALO EN PEDRAFITA DO CEBREIRO

Considerando que  o Concello de Pedrafita do Cebreiro pretende levar a cabo o “Programa de Emprego Local - 2016”, e evitar que as familias en situacións de necesidade perciban o Risga, e así poidan ter un acceso ó mercado laboral  evitando prolongar no tempo a situación de exclusión ou evitar que cheguen á dita situación..

A Xunta de Goberno Local, por unanimidade dos membros asistentes, e en votación ordinaria,
A C O R D O U:


Primeiro.-  Realizar unha convocatoria para contratación con carácter laboral temporal de dous operarios dos servizos municipais entre as persoas que se atopen en situación de exclusión social ou en risco de estalo no concello de Pedrafita do Cebreiro.

Segundo.-  Aprobar as bases que rexerán a convocatoria, que se xuntan como anexo ao expediente.
           Terceiro.- Publicar anuncio de convocatoria no taboleiro de edictos e páxina web do Concello de Pedrafita do Cebreiro.

BASES PARA A CONTRATACIÓN  CON CARÁCTER LABORAL TEMPORAL DE OPERARIOS DOS SERVIZOS MUNICIPAIS ENTRE PERSOAS QUE SE ATOPEN EN SITUACIÓN DE EXCLUSIÓN SOCIAL EN PEDRAFITA DO CEBREIRO
PRIMEIRA.- OBXECTO DA CONVOCATORIA
É obxecto da presente convocatoria a contratación de 2 operarios de Servizos Municipais no marco do programa de Exclusión Social, con carácter laboral temporal  para o desempeño das funcións que se describen na Base Segunda no Concello de Pedrafita do Cebreiro, por período de 6 meses prorrogable ata un ano.  
As prazas poden quedar desertas se os candidatos non reúnen os requisitos estipulados na Base Cuarta. 

SEGUNDA.- RÉXIME LABORAL E FUNCIÓNS
A contratación realizarase en réxime laboral temporal, a tempo completo na modalidade de contrato para obra ou servizo determinados.  
As funcións que se realizarán polos aspirantes seleccionados serán as que deriven das necesidades dos servizos municipais. É dicir, a limpeza  das vías públicas, recollida de lixo, reparación das vías e camiños e calquera outra que lle puidera ser asignada por este Concello, que garde relación con aquelas. 
Polo Sr Alcalde, como xefe do persoal, procederase ao reparto das funcións a realizar entre os aspirantes seleccionados. 
TERCEIRA: DURACIÓN DO CONTRATO
A duración do contrato será de 6 meses prorrogable ata un ano.  
A perda de algún dos requisitos establecidos na Base cuarta durante a duración do contrato, dará lugar á rescisión do mesmo, con  anterioridade á súa finalización.
CUARTA.- REQUISITOS DOS ASPIRANTES 
A selección efectuarase previa convocatoria pública e presentación de instancias polos interesados, os cales serán avaliados mediante unha baremación emitida pola Traballadora Social, conforme aos criterios especificados no baremo ANEXO I.
Os aspirantes, para ser admitidos ao mesmo, deberán acreditar o cumprimento dos seguintes requisitos:
a).- Ter cumpridos 18 años e non exceder da idade de xubilación forzosa. 

b).- Estar empadroado no municipio de Pedrafita do Cebreiro durante un período continuado igual ou superior a dous anos.

c).- Non padecer enfermidade ou defecto físico ou psíquico que impida o desempeño normal das funcións propias do posto.

d).- Non acharse afectado por incapacidade ou incompatibilidade algunha, con arranxo ao establecido nos artigos 136.2 e 145 do Real Decreto Lexislativo 781/1996, do 18 de abril e lei 53/84, do 26 de decembro, de incompatibilidades.

e).- Non ter sido separado, mediante expediente disciplinario, do servizo do Estado, das Comunidades Autónomas ou das Entidades Locais, nin acharse inhabilitado para o exercicio de funcións públicas. 

f).- Estar inscrito na oficina de Becerreá como desempregado no momento da solicitude e manter este requisito no momento da incorporación ao posto de traballo, en caso de resultar seleccionado.


g).- Pertencer a algún dos seguintes colectivos sociais:
1.- Mulleres vítimas de violencia doméstica. 

2.- Persoas con dificultades de acceso ao mercado laboral, por ser maiores de 45 años e/ou parados de larga duración.  

3.- Persoas que sexan cabeza de familias monoparentais, con menores ao seu cargo e con dificultade de acceso ao mercado laboral. 

4.- Persoas que teñan recoñecida unha discapacidade igual ou superior  ao 33% pero que non lles invalide para a realización da actividade para a que podan ser contratados, e con dificultades para a súa su inserción laboral mantida no tempo.  

5.- Ex reclusos, non reinxertados laboralmente no prazo de un ano.

6.- Persoas con problemas de adicións que se atopen en procesos de reinserción social.
QUINTA.- PRESENTACIÓN DE INSTANCIAS E DOCUMENTACIÓN
Os interesados en formar parte neste procedemento, deberán presentar solicitude na que deberán manifestar que reúnen todos e cada un dos requisitos esixidos na Base Cuarta e acreditar encontrarse entre algún dos colectivos sociais mencionados.
As solicitudes dirixiranse ao Sr Alcalde Presidente da Corporación e se presentarán no Rexistro Xeral do Concello, xunto con fotocopia compulsada ou orixinal da seguinte documentación:

a).- Fotocopia do Documento Nacional de Identidade

b).- Certificado de empadroamento/convivencia e Libro de Familia.

c).- Certificado do órgano competente que acredite a minusvalía, no seu  caso.

d).- Tarxeta de demanda de emprego da Oficina de Emprego, acreditativa de estar desempregado.

e).- Vida Laboral Actualizada do solicitante .

f).- Calquera outra documentación que lle sexa demandada polos Servizos Sociais coa finalidade de acreditar a situación de exclusión.

g).- Autorización para inclusión en rexistros administrativos e manexo de datos de carácter persoal, así como para que os Servizos Sociais podan recadar de outras Administracións, cantos datos sexan necesarios para a correcta baremación dos candidatos. 

O prazo para presentar solicitude e documentación requirida, finaliza aos cinco días hábiles seguintes ao da publicación da convocatoria e bases no taboleiro de edictos e páxina web do Concello de Pedrafita do Cebreiro.
As bases xunto coa convocatoria, publicaranse no taboleiro de edictos e páxina web do Concello de Pedrafita do Cebreiro.
Ningunha solicitude será admitida se non está correctamente documentada.
A ocultación ou distorsión voluntaria de información por parte dos solicitantes dará lugar á non tramitación da solicitude.
As instancias tamén poderán presentarse na forma prevista no art. 38.4 da Lei 30/92, do 26 de Novembro.
Cando a instancia se presente en Rexistro diferente ao do Concello de Pedrafita do Cebreiro, deberá remitila ao Fax: 982367150, antes da data límite do prazo de presentación de solicitudes.
Finalizado o prazo de presentación de solicitudes, publicarase a lista provisional de admitidos e excluídos no Taboleiro de Edictos e na Páxina Web do Concello, establecendo un prazo de 5 días hábiles para alegacións e subsanación de erros.
Transcorrido dito prazo, resolverase  definitivamente sobre a lista de admitidos, excluídos e alegacións presentadas e procederase á valoración dos aspirantes segundo o baremo establecido no ANEXO I das bases de selección, cuxo resultado se publicará no Taboleiro de Edictos e na Páxina Web do Concello, establecendo un prazo de 5 días hábiles para alegacións ou reclamacións. En caso de non haber reclamacións, a lista coa puntuación dos aspirantes se entenderá definitiva.
Resoltas as posibles reclamacións, a Mesa de Selección, publicará a lista definitiva de aspirantes pola orde de puntuación no  Taboleiro de Edictos e na Páxina Web do Concello.
QUINTA.- MESA DE SELECCIÓN. 
A Mesa de Selección estará constituída polos seguintes membros:
•
Presidenta: a Traballadora Social do Concello de Pedrafita do Cebreiro.

•
Vogal: a Técnica Local de Emprego do Concello de Pedrafita do Cebreiro.

•
Secretaria: a da Corporación ou funcionario en quen delegue.
A cualificación pola Mesa de Selección  levarase a cabo na Casa Consistorial. 

SEXTA.- PROCEDEMENTO DE SELECCIÓN. 
A baremación dos candidatos realizarase conforme ao baremo establecido no ANEXO I da presente convocatoria. 
Terminada a cualificación dos aspirantes, a Mesa de Selección elevará a baremación e proposta de selección á Presidencia da Corporación, para que aprobe a correspondente contratación de traballadores.
 O resto de aspirantes admitidos pasarán a configurar unha lista de espera de maior a menor puntuación, para cubrir posibles baixas, renuncias, desistimentos, ou novas contratacións en caso necesario.
A Mesa de Selección propoñerá ao Alcalde- Presidente a contratación dos aspirantes que obtiveran a maior puntuación.
En caso de empate de puntuación entre dous ou máis aspirantes, prevalecerá o que teña máis puntuación no apartado 2 do ANEXO I, en caso de continuar o empate, o que teña máis puntuación no apartado 3 do ANEXO I.
SÉPTIMA.- FORMALIZACION DO CONTRATO.
Terminada a cualificación dos aspirantes, a Comisión de Valoración elevará a relación de aprobados e proposta de contratación á Presidencia da Corporación, para que formule a correspondente contratación, sen que o seu número poda superar o de prazas necesarias, para cubrir o servizo.
No  prazo máximo de cinco días, contados desde a proposta de contratación, os aspirantes haberán de presentar a documentación acreditativa do cumprimento dos requisitos xenéricos e dos específicos desta convocatoria e deberase proceder, á formalización  do correspondente contrato laboral.
OCTAVA: FUNCIONAMENTO DA LISTA.
Os aspirantes admitidos e non contratados pasarán a configurar unha lista de espera, ordenados de maior a menor puntuación.
En caso de ser necesario recorrer a lista de espera para cubrir posibles baixas, renuncias, desistimentos, ou novas contratacións, o chamamento realizarase por rigoroso orde de puntuación.
Os aspirantes que perdan algún dos requisitos establecidos na  base Cuarta, ou no suposto de informe desfavorable da traballadora social, serán excluídos da lista de espera á que pertenzan.

NOVENA.- INCIDENCIAS E LEXISLACION APLICABLE: 

           A Mesa de Selección queda autorizada para resolver as dúbidas que se presenten e tomar os acordos necesarios para a boa orde do concurso, en todo o non previsto nestas Bases.

          As presentes Bases, a convocatoria e cantos actos administrativos se deriven da mesma poderán, no seu caso, ser impugnados polos interesados na forma disposta na Lei de Réxime Xurídico e Procedemento Administrativo Común, e demais normas concordantes.

Para o non establecido nas presentes Bases, será de aplicación o disposto na Lei 30/1984, do 2 de agosto; a Lei 7/1985, do 2 de abril; o RDL 781/1986, do 18 de abril; o RD 364/1995, do 10 de marzo; o RD Lexislativo 1/1995, do 24 de marzo; o RD 2720/98, de 18 de Decembro; e a Lei 7/2007 do 12 de abril.
ANEXO I

BAREMO PARA A CONTRATACIÓN DE PERSOAS QUE PERTENZAN A UNIDADES FAMILIARES QUE SE ATOPEN EN SITUACIÓN DE EXCLUSIÓN SOCIAL OU EN RISCO DE ESTALO.

A presente valoración levarase a cabo tendo en conta os factores económicos, persoais e sociais.

1.- Situación de desemprego: PUNTUACIÓN MÁXIMA 7 PUNTOS


* Por cada membro da unidade familiar ou de convivencia que acredite encontrarse en situación de desemprego…………………3 puntos.


* Por cada membro da unidade familiar ou de convivencia que acredite desemprego de longa duración …………………………. Menos de 2 anos: 1 Punto




                             Máis de 2 anos: 2 Puntos


* Por cada membro da unidade familiar ou de convivencia que acredite estar en situación de desemprego e teña mais de 45 anos. …….2 Puntos


* Por cada membro da unidade familiar ou de convivencia que acredite estar en situación de desemprego e teña mais de 52 anos. …….3 Puntos

2.- Factores Sociais: PUNTUACIÓN MÁXIMA 7 PUNTOS


* Por cada membro da unidade familiar ou de convivencia menor de 18 anos …………… 2 puntos.


* Por cada membro da unidade familiar ou de convivencia maior de 65 anos…………………………………2 puntos.


* Familia numerosa:



- Xeral: 2 Puntos



- Especial: 3 Puntos.


* Unidade familiar unipersoal ……………………………………………3 puntos.


* Por cada membro da unidade familiar ou de convivencia que teña recoñecida unha discapacidade:

-  igual ou superior ó 33 %.............................................................2 puntos.


             - igual ou superior ó 65 %..............................................................3 puntos.


* Por cada membro da unidade familiar ou de convivencia que teña recoñecida situación de dependencia:



- Grao I: 1 Punto.



- Grao II: 3 puntos.



- Grao III: 5 puntos.


* Infravivenda…………………………………………………………………5 puntos.

3.- Outras situacións familiares xustificadas non recollidas nos apartados anteriores e que pola súa gravidade sexan susceptibles de terse en conta: PUNTUACIÓN MÁXIMA 7 PUNTOS. 


* Familia con carencia de habilidades sociais, con dificultades para desenvolver con normalidade funcións e tarefas da vida cotiá ou a crianza dos fillos


* Drogodependencia ou outros trastornos aditivos

            * Menores en situación de risco.


* Violencia de Xénero.


* Persoas en situación de risco social.


* Grave situación de emerxencia social e/ou humanitaria.


* Outras situación de necesidade ou risco social que non encontrándose incluídas nos apartados anteriores deban ser consideradas a criterio técnico.

Valoraranse  DE 1 A 7 PUNTOS dependendo dos factores citados anteriormente que concorran.

PUNTUACIÓN MÍNIMA ESIXIDA PARA PARTICIPAR NO PROGRAMA DE EMPREGO LOCAL: 7 PUNTOS


ANEXO II

SOLICITUDE DE PARTICIPACIÓN NO PROCESO DE SELECCIÓN  PARA A CONTRATACIÓN  CON CARÁCTER LABORAL TEMPORAL DE OPERARIOS DOS SERVIZOS MUNICIPAIS ENTRE PERSOAS QUE SE ATOPEN EN SITUACIÓN DE EXCLUSIÓN SOCIAL OU EN RISCO DE ESTALO EN PEDRAFITA DO CEBREIRO

D. /Dª.













Natural de 




Provisto de DNI 





Con domicilio a efectos de notificación en













Teléfono 





Diante de vostede comparezo e expoño:

Que reúno tódalas condicións esixidas polas bases da convocatoria das Bases para a contratación con carácter laboral temporal de operarios dos servizos municipais entre as persoas que se atopen en situación de exclusión ou en risco de estalo do Concello de Pedrafita do Cebreiro.

Documentación que se adxunta:

	
	Fotocopia de DNI.



	
	Certificado de empadroamento/convivencia e Libro de Familia.

	
	Certificado do órgano competente que acredite a minusvalía, no seu  caso.

	
	Tarxeta de demanda de emprego da Oficina de Emprego, acreditativa de estar desempregado.

	
	Vida Laboral Actualizada do solicitante .

	
	Calquera outra documentación que lle sexa demandada polos Servizos Sociais coa finalidade de acreditar a situación de exclusión.


Autorizo ó Concello de Pedrafita do Cebreiro a  inclusión en rexistros administrativos e manexo de datos de carácter persoal, así como que os Servizos Sociais podan recadar de outras Administracións, cantos datos sexan necesarios para a correcta baremación dos candidatos.

En Pedrafita do Cebreiro, a 

Asdo.: 
Sr. Alcalde- Presidente do Concello de Pedrafita do Cebreiro

CIF:P2704500D Tlf: 982367103 Fax: 982367150 conpedrafita@hotmail.com PRAZA ESPAÑA Nº 2 27670 PEDRAFITA DO CEBREIRO

